
বৈশম্পায়ন বদয়ো শুনিও জন্মিজয়,

মহন্ত চৰিত্ৰ আত মহিমা আছয়॥

দেখা কেন কৰ্ণদত্ত মুণিয়ে কহিলা।

ব্ৰহ্মময় মুণিতেতো সমস্তে জানিলা। ৬৩৪

এহি মতে তথাতে পাণ্ডব যেবে আছে।

শুনিয়োক যেন কথা ভৈলাতাত পাছে।

কমলা বৈকুণ্ঠে মহা সুখতে আছন্ত৷

সেহি দিনা যুধিষ্ঠিৰে বাক্য বুলিলন্ত। ৬০৫

শুনা বৃকোদৰ ধনঞ্জয় ছোট দুই।

কমলা বৈকুণ্ঠে আছে আনন্দিত হুই।

ঋষি সম্ভাসিয়া ফুৰিবাক লাগে বন।

তেবেসে আমাৰ সবে সিজে প্ৰয়োজন ৬৩৬

সুখ ভূঞ্জি ফুৰিলে নহয় একো কাজ।

বনবাসী তপস্বীৰ সবে সুখ বাজ৷

হেন জানি ভাতৃগণ কৰিয়ো যতন।

প্ৰতাততে চলিবে লাগয় আন বন। ৬৩৭

গৌতমক চাহি অগষ্টিক দৰিশন।

পাছে ব্ৰহ্মক্ষেত্ৰে মাৰি কৰিবো গমন।

এহিমতে আলোচন কৰি পাঞ্চ ভাই৷

আনদিনা চলি গৈলা ঋষিত মেলাই॥ ৬৩৮

